ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՅԻՍԻ 25-Ի N 808-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


1. Անհրաժեշտությունը
Սույն որոշման նախագծի (այսուհետ՝ Նախագիծ) ընդունումը պայմանավորված է զգայուն ապրանքների արտահանման, Հայաստանի Հանրապետության տարածքով դրանց տարանցիկ փոխադրման նկատմամբ հսկողության արդյունավետությունը բարձրացնելու, ինչպես նաև ապրանքների ցանկը ճշգրտելու և արդիականացնելու անհրաժեշտությամբ։ 
2. Ընթացիկ իրավիճակը եվ խնդիրները
ՀՀ կառավարության 2023 թվականի մայիսի 25-ի N 808-Ն որոշմամբ սահմանվել են զգայուն այն ապրանքների ցանկը, որոնք որոշակի վերափոխման արդյունքում կարող են հանդիսանալ «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» օրենքի իմաստով հսկվող ապրանքներ։
Ներկայումս անհրաժեշտություն է առաջացել արդիականացնելու (ճշգրտելու) այդ ցանկը և նվազեցնելու այդ ապրանքները որպես ռազմական կամ երկակի նշանակության ապրանքներ օգտագործելու հետ կապված հնարավոր ռիսկերը:
Նպատակ ունենալով կանոնակարգել վերը նշված ապրանքների արտահանումը և տարանցիկ փոխադրումը՝ սույն նախագծով առաջարկվում է նշված ցանկը ընդլայնել մի շարք ապրանքատեսակներով, որոնք որոշակի վերափոխման արդյունքում կարող են հանդիսանալ որպես հսկվող ապրանքներ։ 
3. Տվյալ բնագավառում իրականացվող քաղաքականությունը
Հսկվող ապրանքների և հսկվող ոչ նյութական արժեքների շրջանառության բնագավառում Հայաստանի Հանրապետության ազգային անվտանգության շահերի պաշտպանություն՝ միջազգային վերահսկողական մեխանիզմների հետ համահունչ կերպով։
4. Կարգավորման նպատակը եվ բնույթը
Հսկվող ապրանքների և հսկվող ոչ նյութական արժեքների շրջանառության բնագավառում Հայաստանի Հանրապետության ստանձնած միջազգային պարտավորությունների պատշաճ կատարման ապահովում։ Կարգավորումը ունի կանխարգելիչ բնույթ և ուղղված է միջազգային գործընկերների վստահության պահպանմանը և ՀՀ արտաքին տնտեսական գործունեության թափանցիկության բարձրացմանը։
5. Նախագծի մշակման գործընթացում ներգրավված ինստիտուտները 
Նախագիծը մշակվել է ՀՀ էկոնոմիկայի նախարարության կողմից։
6. Ակնկալվող արդյունքը
Հսկվող ապրանքների և հսկվող ոչ նյութական արժեքների շրջանառության բնագավառում հնարավոր ռիսկերի նվազեցում, միջազգային գործընկերների վստահության ամրապնդում և ՀՀ տարածքով զգայուն ապրանքների վերահսկման մեխանիզմների արդյունավետության բարձրացում։
7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Սույն որոշման նախագիծը բխում է Հայաստանի Հանրապետության՝ միջազգային իրավունքի շրջանակում ստանձնած պարտավորություններից և համահունչ է ՀՀ կառավարության արտաքին տնտեսական քաղաքականության և ազգային անվտանգության ռազմավարական ուղղություններին։
8․ Այլ տեղեկություններ (եթե այդպիսիք առկա են)
Նախագծի ընդունմամբ ՀՀ պետական բյուջեում ծախսերի էական ավելացում կամ եկամուտների նվազեցում չի նախատեսվում, ինչպես նաև այլ իրավական ակտերում փոփոխություն կատարելու անհրաժեշտություն չի առաջանում:

